
MUZIONE UNITA
CU DUMANDA D’ESAME PRIURITARIU

- POSTADA: Mme Anne TOMASI A‘ NOME DI U GRUPPU « PARTITU DI A
NAZIONE CORSA » E Mme Vannina ANGELINI-BURESI A
NOME DI U GRUPPU « CORSICA LIBERA »

- UGETTU : DUTAZIONE URARIE GLUBBALE DI | STABBILIMENTI DI
2ndu GRADU.

VISTU e circulare ministeriale 2001-167 di u 5 di settembre 2001 &€ 2003-090
di u 5 di ghjunghju 2003 chi fissanu e mudalita di a messa in opera di I'insignamentu
bislinguu,

VISTU larticulu 7 di a lege di u 21 di ghjennaghju 2002 chi attribbuisce a
cumpetenza di I'insignamentu di a lingua corsa a a Cullettivita di Corsica,

VISTU a delibberazione NY 15/083 AC di I'Assemblea di Corsica di u
16 d’aprile 2015 chi porta I'aduzzione di u pianu Lingua 2020,

VISTU a cunvenzione Statu-CTC rilativa a u pianu di sviluppu di a lingua
corsa firmata u 2 di nuvembre 2016 da u Presidente di u Cunsigliu Esecutivu di a
Corsica, u Prefettu di Corsica e u Rettore di 'Accademia di Corsica,

VISTU a deliberazione NY 17/021 AC di I'Assemblea di Corsica di u
27 di ghjennaghju 2017 chi da pricura a u Presidente di u Cunsigliu Esecutivu di Corsica
per neguzia cu u Ministeru di 'Educazione Naziunale a messa in opera d’'un quadru
nurmatu e specificu per I'’Accademia di Corsica

VISTU a muzione NY 2017/01/019 di I'Assemblea di Corsica vutata u
31 di marzu 2017 chi dumanda a messa in piazza d’una cuncertazione permanente tra



u Ritturatu e e so instance accademiche u Cunsigliu Esecutivu di Corsica cuncernendu
e Dutazione urarie glubbale,

VISTU a circulare N" 2017-072 di u 12 d’aprile 2017, rilativa a I'insignamentu
di e lingue é culture regiunale,

INTESU chi a Corsica hé ricunnisciuta cum’e un tarritoriu muntagnolu in a
lege Muntagna NY 2016-1888 divendu in e so specifita interne fra altru i sirvizii publichi
cum’e quelle di e scole,

CUNSIDERENDU chi a lingua corsa hé in una situazione periculosa, cum’elli
a ricunnoscenu osservadori esterni € imparziali cum’@ 'TUNESCO in u so Atlas
internaziunale di e lingue in periculu,

CUNSIDERENDU chi a salvezza d'una lingua passa di modu sicuru da a
trasmissione & 'amparera a i piu giovani,

CUNSIDERENDU chi u biplurilinguisimu hé una vera ricchezza, d’'un puntu
di vista di a cultura cum’é di u sviluppu intellettuale é affettivu di u zitellu,

CUNSIDERENDU chi stu fattu un hé micca una credenza ma un custattu
spartutu di modu unanimu €& diffusu di manera internaziunale in a ricerca €
l'insignamentu universitarii,

CUNSIDERENDU chi l'insignamentu di € in lingua corsa he una priurita di a
nostra Cullettivita dapoi u so votu storicu di 1983,

CUNSIDERENDU chi a maestria di a lingua passa senza dubbitu da u so
adopru cum’e arnese di cumunicazione, € micca solu da a so amparera cum’e disciplina,

INTESU chi mischiendu i zitelli chi venenu di e duie filiere a continuita di
I'insignamentu bislinguu hé messa in periculu,

CUNSIDERENDU chi i percentuali d’elevi in filiera bislingua so di 37% in u
primariu, ma solu di 20% a u cullegiu € menu di 1% a u liceu,

CUNSIDERENDU ch’ella hé di prima impurtanza chi e filiere bislingue sianu
perenne e chi e so esistenze un sianu micca liate a a piu piccula variazione di I'effettivi
glubbali,

CUNSIDERENDU chi e diminuzione di e dutazione urarie glubbale di i
stabbilimenti di 2"% gradu mettenu direttamente in periculu e filiere bislingue, in
particulare in i stabbilimenti chjuchi di u rurale,

CUNSIDERENDU i cunflitti ricurrenti a stu sugettu tra e cumunita educative
d’'una parte, &€ 'amministrazione di 'Educazione Naziunale d’altra parte, a u mumentu
di I'attribbuzione di e dutazione urarie glubale,



L’ASSEMBLEA DI CORSICA

DUMANDA torna di modu sulennu a messa in opera a u piu cortu anda d’un
statutu nurmativu specificu cum’ellu hé statu vutatu da I'Assemblea di Corsica u
27 di ghjennaghju 2017 in a deliberazione NY 17/021 AC.

DUMANDA a u Ritturatu di tene contu di a specificita giugraffica & dunque
muntagnola di a Corsica, di manera a mintene e scole primarie & sicundarie in i rughjoni
di 'internu.

DUMANDA in u frattempu di sta messa in opera, chi e Dutazione Urarie
Glubbale sianu attribbuite in cuncertazione permanente cu u Cunsigliu Esecutivu.

DUMANDA chi ste dutazione tenissinu contu attempu di I'effettivi glubbali e
di I'effettivi bislingui.

DUMANDA ch’elle preciseghjinu, stabbilizeghjinu & securizeghjanu ste
dutazione una attribbuzione uraria & minima per e filiere bislingue.

Infine, MANDA u Prisidente di I'Esecutivu, quellu di 'Assemblea di Corsica,
i cunsiglieri esecutivi in carica di a Lingua corsa € di 'educazione d’urganiza un scontru
tra capi stabbulimenti, raprisintanti di parenti d’elevi, insignanti & a Rittrice da truva una
suluzione a longu anda par mintene e scole in li paesi muntagnoli.



